
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩০
সেক্সপিয়র।



ভূতেরা এই উপকৃতি সংস্মৃতি পূর্ব্বক তাঁহার আজ্ঞাবহ হইল। এই ভূতগণ মধ্যে এরিএল্ প্রধান ছিল।

 এরিএল্, কেলিবান্ নামক রাক্ষসের প্রতি জাতবৈর হইয়া নিয়ত কেবল তাহাকে নিপীড়ন করিত এতদ্ব্যতীত তাহার অন্য কোন দৌরাত্ম্য ছিল না। কেলিবানের উপর তাহার দ্বেষভাবের কারণ এই যে ঐ ব্যক্তি তাহার চির বিদ্বেষিণী সাইকোরেক্স নাম্নী নিশাচরীর গর্ভজাত, সুতরাং কাল বশতঃ সপত্ন পিশিতাশনার বিনাশ হইলেও এরিএল্ তদঙ্গজের বিদ্রোহ করিয়া বৈর নির্যাতন করিত। কেলিবান্ অতিশয় কুরূপ, বানরপেক্ষাও বিশ্রী ছিল, এবং মাতৃশত্রুর ভয়ে ভীত হইয়া সর্ব্বদা অরণ্যে ভ্রমণ করত কালক্ষেপ করিত। প্রাচীন প্রস্পারো কোন বিপিনে তাহাকে নিরীক্ষণ করিয়া ধারণ পূর্ব্বক আলয়ে লইয়া আসিলেন, এবং প্রতিপালন করত স্নেহ ভাবে মনুষ্যের বাক্য কহিতে শিক্ষা দিতে লাগিলেন। কিন্তু ঐ রাত্রিচরী তনয় জননীর তুল্য কুটিল প্রযুক্ত উত্তমরূপ পোষ্য হইয়াও শিক্ষাগ্রহণে উপেক্ষা করিল, সুতরাং প্রস্পারো তাহার দাসত্ব বিধান পুরঃসর তাহার প্রতি কাষ্ঠাহরণ ও অন্যান্য তাদৃশ শ্রমসাধ্য কর্ম্মের ভার অপর্ণ করিলেন এবং এরিএলকে তাহার উপর অধ্যক্ষতা করিতে আজ্ঞা দিলেন।

 এরিএল্ ভূত প্রস্পারো ব্যতীত কাহার নয়ন গোচর হইত না, অতএব কেলিবান্ নিশাচর যখন২ অন্য কর্ত্তব্য ব্যাপারে অলিস্য করিত তৎক্ষণাৎ ঐ ভূত অলক্ষ্যরূপে নখাঘাত অথবা কর্দ্দমোপরি নিক্ষেপ দ্বারা তাহার শাসন করিত। এবং প্রসূতির বৈর স্মরণ করত কদাচিৎ স্বয়ং মর্কটাকার ধারণ পূর্ব্বক বিকট বদনে ব্যঙ্গ করিত। কথন বা তীক্ষ্ণ কণ্টকান্বিত শল্লকীর আকৃতি পরিগ্রহ পুরঃসর তাহার বর্ত্মাবরোধ করিত, সে সময় কেলিবান্ কণ্টক ভয়ে পলায়ন পরায়ণতা ব্যতীত অন্য রক্ষার উপায় প্রাপ্ত হইত না। অতএব এরিএলের দৌরাত্ম্য ভয়ে প্রস্পারোর

		 এই পাতা শেষ সম্পাদিত হয়েছে ১৫:৪২টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

